
1. Permezz ta’ rikors prezentat fil-5 ta’ Gunju, 2013 fil-Qorti tal-Magistrati (Malta),
[-atturi talbu li I-konvenuti jkunu kkundannati jhallsu s-somma ta’ hdax-il elf,
tlett mija u erbghin Euro u hdax-il ¢entezmu (€11,340.11) prezz ghall-bejgh u

xiri ta’ xorb u oggetti ohra.

2. Il-kumpannija konvenuta u |-konvenuta wiegbu u argumentaw li:

i. M’humiex il-legittimi kuntraditturi u ghaldagstant ghandhom jigu

liberati mill-osservanza tal-gudizzju;

ii. It-talba tal-attrici hija nfondata fil-fatt u fid-dritt fil-konfront tal-

konvenuti;

iii. Minhabba |-personalita’ guridika distinta tal-kumpannija 7he
Pethfinders Company Limited, ma kellhiex issir kawza kontra I-

konvenuta fl-istess zmien li saret il-kawza kontra |-kumpannija.

3. B'sentenza tas-16 ta’ Jannar, 2017, il-Qorti tal-Magistrati (Malta) cahdet I-
eccezzjonijiet kollha tal-konvenuta Marisa Tonwuru u I-kumpannija konvenuta

u kkundannat lill-konvenuti sabiex solidalment ihallsu lill-attri¢i s-somma ta’



hdax-il elf, tlett mija u erbghin Euro u hdax-il centezmu (€11,340.11) prezz ta’

merkanzija li bieghet u kkonsenjat.

4. Permezz ta’ rikors tal-appell, ipprezentat fil-31 ta’ Jannar, 2017, il-konvenuti

Tonwuru u I-kumpannija konvenuta appellaw mis-sentenza. L-aggravji huma:

i. L-Ewwel Qorti ghamlet konsiderazzjonijiet zbaljati dwar min mill-
konvenuti kien il-legittimu kuntradittur tal-kumpannija attri¢i u I-
Qorti nagset milli tapplika I-Ligi. F'dan l|-aggravju l-appellanti
jargumentaw li I-credit agreement li ffirma |-konvenut, ghan-nom
tal-kumpannija u fismu personali, suppost kellha tkun ghal /nvoice
wahda li tithallas in arrears. F'dan ir-rigward ghamlu referenza ghall-
invoice datata 11 ta’ Ottubru, 2011, ghas-somma ta’ mija tnejn u
ghoxrin Euro u hamsa u hamsin ¢entezmu (€122.55). In oltre/,
argumentaw li I-konvenuta ma ffirmatx il-credit agreement u bil-
fomm gatt ma kienet accettat ftehim jew xi konsenja minghand I-
attri¢i. Fil-fatt, din issostni li ma kinitx taf bil-konsenji li kienet
geghda taghmel |-attri¢i fil-hanut San Pawl il-Bahar li kien jitmexxa

minn zewgha.

ii. It-tieni aggravju hu li hemm nuqgqasijiet serji fl-apprezzament ta’ fatti

tal-Ewwel Qorti.

5. Permezz ta’ twegiba, ipprezentata fit-23 ta’ Frar, 2017, il-kumpannija attrici
wiegbet ghar-rikors tal-appell, fejn tat ir-ragunijiet ghalfejn, fil-fehma taghha, |-
appell ghandu jkun mi¢hud. L-argumenti tal-attri¢i jinkludu dak li I-garanzija li ta
I-konvenut kien att normali gestjoni ta’ negozju u ghalhekk japplika I-artikolu
1324 tal-Kodici Civili.

Konsiderazzjoni.



6. L-attri¢i harrket lill-konvenuti sabiex il-qorti tikkundanna lill-konvenuti jhallsu s-
somma ta’ €11,340.11 prezz ta’ xorb u oggetti ohra li bieghet lill-kumpannija
konvenuta f'perjodu bejn il-11 ta’ Ottubru, 2011 u 13 ta’ Awissu, 2012 (ara

statements a fol 56 u 57).

7. FI-10 ta’ Jannar, 2011 il-konvenut Timmy Tonwuru ffirma ‘credit agreement
mal-kumpannija attriéi ghan-nom u in rapprezentanza tal-kumpannija

konvenuta (fol. 54). Skont klawzola 5 tal-kuntratt:

"5) The Director/s and/or Shareholders of the private company signing this
agreement, bind themselves pesonally to the Company, which accepts, in
solidum together with the private company, to the peformance of all the
obligations under these terms and conditions of credit. In particular, and
without prejudice to the generality of the above, they shall be personally liable,
In solidum with the private company, for the payment of all overdue payments

and interest due to the Company under this agreement”.

8. Il-kuntratt iffirmah Timmy Tonwuru biss.

9. Ghal dak li jirrigwarda I-appell in kwantu jirreferi ghall-kumpannija konvenuta,
il-gorti m‘ghandha I-ebda dubju li hu fieragh. Fir-rikors tal-appell saret riferenza

ghall-klawzola (1) tal-credit agreement, |i tipprovdi:

"1) The establishment requests (one invoice in arrears) from the Company.
We understand that credit terms allowed or deliveries may be suspended if the

credit period is exceeded or if cheques are unpaid”.
10.II-konvenuti argumentaw li I-ewwel /nvoice (11 ta’ Ottubru, 2011 ghas-somma
ta’ €122.55) kellha tkun ".... /-unika invoice Ii kellha tithallas in arrears mill-
kumpannija attrici”. Ghaldagstant, |-/nvoices ta’” wara ma kellhomx jitgiesu li
saru skont l-imsemmi credit agreement ghaliex dak kien “/imitat ghal one

invoice in arrears biss”. Il-qorti ma tagbilx meta tikkunsidra li:

i. II-merkanzija inbieghet lill-kumpannija konvenuta u konsenjata lilha, li
min-naha taghha baqghet ma Hhallsitx. Ghalhekk hu owvju,
irrispettivament mill-credit agreement a fol. 54 |i I-kumpannija
konvenuta hi debitri¢i tal-attri¢i. Gialadarba baqghet tixtri I-merkanzija,

u dan baga’ jsir tanht il-credit agreement, hu ovvju li trid thallas il-prezz



tal-merkanzija kollha li xtrat. Il-qorti tistenna li aggravju bhal dawn ma

jsirux.

ii. II-ftehim ma jistax jitgies li japplika biss ghall-invoice wiehed. Klawzola
(1) issemmi x'talbet I-attri¢i. B'dak il-ftehim il-kumpannija konvenuta
nghatat facilita’ li ma thallasx il-prezz mal-konsenja tal-merkanzija.
Suppost skont il-ftehim ma kellhiex tkun in arrearsta’ iktar minn /invoice
wiehed. Pero’ mill-istess ftehim jirrizulta li kienet fid-diskrezzjoni tal-
attrici li tkompli tbiegh merkanzija lill-konvenuta. Tant hu hekk li
f’klawzola (1) tal-kuntratt jinghad ukoll, "We understand that credit
terms allowed or deliveries may be suspended if the credit period is

exceeded or if cheques are unpaid”.

11.Tibga" I-posizzjoni tal-konvenuta Marisa Tonwuru li ma ffirmatx il-credit
agreement. Fid-data li kien iffirmat il-ftehim u saru il-bejgh u xiri tal-merkanzija
oggett tal-kawza, Marisa Tonwuru kienet mizzewg@a lill-konvenut I-iehor.

M’hemmx kontestazzjoni li bejniethom kien hemm il-komunjoni tal-akkwisti.

12.L-ewwel qorti rragunat li meta |-konvenut iffirma |-credit agreement kien
ghamel tajjeb personalment ghad-dejn li kienet ser taghmel il-kumpannija
konvenuta u:

..... dak iz-2mien, kellu komunjoni tal-akkwisti mal-intimata Marisa
Tomwuru, illi mieghu kienet ukoll direttrici fis-socjeta The Pathfinders
Company Limited u kienet hi tiggestixxi hanut iehor, ossfja Hudson gewwa Hal

Qormi, I kienet ukoll topera taht is-socjeta The Pathfinders Company Limited”.

13.L-ewwel qorti tat x'tifhem li ladarba I-konvenut Tonwuru iffirmat |-credit
agreement bhala garanti u bejn il-konjugi Tonwuru kien hemm ir-regim tal-
komunjoni tal-akkwisti, il-konvenuta kellha wkoll taghmel tajjeb ghad-dejn tal-

kumpannija konvenuta.

14.F'dan ir-rigward issir riferenza ghas-sentenza tal-Qorti tal-Appell (Superjuri) fil-
kawza Maria Stella Farrugia vs HSBC Bank Malta plc et tal-1 ta’ Frar,



2008. F'dik il-kawza I-attrici kienet harrket lill-bank sabiex il-qorti tiddikjara nulla
I-garanzija li ta zewgha lill-bank ghad-dejn ta” kumpannija, u dan peress li ma
kinitx tat il-kunsens taghha sabiex jaghti dik il-garanzija. L-ewwel qorti ¢ahdet
it-talba, pero’ qalet ukoll i “/-agir tal-konjugi wiehed jista’jolqgot biss lill-
konjugi firmatarju izda mhux lill-konjugi I-iehor”. L-attrici appellat izda
[-Qorti tal-Appell ¢ahdet I-appell. Madankollu gablet mar-ragunament tal-ewwel

qgorti fir-rigward ta’ dak il-konjugi li ma jkunx iffirma |-garanzija;

"Din il-Qorti ma tagbilx mat-tezi attrici, u dan kif diga " osservat fsitt sentenzi
li tat f-1 ta’ Gunju 2007, in relazzjoni mal-garanziji personali Ii kienu taw lis-
suppliers tal-kumpanija d-diretturi u [-financial comptroller tal-Price Club
(Operators) Ltd. In partikolari, issir referenza ghas-sentenza Ii tat din il-Qorti
fil-kawza Demarco v. Demarco et fejn giet konfermata s-sentenza ta' prim
[stanza fis-sens li meta att ta' amministrazzjoni straordinarja jsir minn parti
wahda fiz-zwieg, il-konsegwenza mhux in-nullita " in toto ta'l-att, izda
biss illi ma jorbotx lill-komunjoni ta' I-akkwisti. Il-posizzjoni hi li
meta persuna mizzewga taht ir-regim tal-komunjoni ta' I-akkwisti
tissottoskrivi dokument ta' fidejussjoni, minghajr il-kunsens tal-
konsorti fiz-zwieq, dik il-persuna Ili tkun dahlet ghal dik [I-
obbligazzjoni tibga' marbuta bih, filwaqgt li I-konsorti ma tkunx. Kif
kienet galet I-ewwel Qorti fis-sentenza taghha, wara konfermata minn din il-
Qorti,

"ir-ragel u I-mara mhux eskiuzi milli jidhlu fnegozju u jintrabtu personalment,
ghax huma Zzammew il-personalita * guridika taghhom indjpendenti minn dik il-
komunjoni. Kwindi ma jistax jigi eskluz Ii kull konsorti If agixxa fismu jkun ged
Jjorbot biss lilu nnifsu. Infatti, I-Artikolu 1328 jiddistingwi bejn djun parafernali
u dawk tal- komunjoni u jghid Ii ceteris paribus il-kredituri ta' [-ahhar jigu gabel
dawk ta' l-ewwel, imma djun parafernali mahluga mill-konsorti i jagixxi
wahadu, jistghu jinholgu anke wara z-Zwieg (ara Artikolu 1329) u huma validi".

15. L-attri¢i argumentat li I-garanzija personali li ta I-konvenut, "Auwa meqjus bhala
att normali ta’ gestjoni ta’ negozju ghall-finijiet tal-artikolu 1324 tal-Kap. 16 u
ghalhekk [-obbligi tal-konjugi naxxenti mill-garanzija personali moghtija minn
wiehed mill-konjugi wahdu jorbtu [-komunjoni tal-akkwisti”. F'dan ir-rigward
ghamlet riferenza ghal dak li qalet il-Prim’Awla f'sentenza tad-9 ta’ Ottubru,
2003 fil-kawza Claudette Gauci vs Paolo Bonnici Ltd et:

..... l-artikolu 1324 tal-Kodici Civili jiddisponi Ii att Ii normalment hu megqjus
bhala att ta’ amministrazzjoni straordinarju, jista’ jsir minn konsorti wiehed u
Jkun validu, jekk dak [-att ikun att normali ta’ gestjoni ta’ kummerc, negozju
Jew professjoni tal-konsorti Ii jkun agixxa minghajr il-permess tal-parti I-ohra.

Trattat dan il-punt, din il-Qorti hi tal-fehma Ii kompriZi fit-terminologija ta’ att
normali ta’ gestjoni ta’ negozju, wiehed ghandu jinkludi mhux biss [-atti
glornalieri ta’” kummerc, izda wkoll dawk [-attivitajiet i, ghalkemm ma jsirxu
fug bazi regolari, huma pero’ normali fil-kummerc u n-negozju....



Hekk ukoll, illum, in-negozju kollu kwasi jsir dejjem tramite kumpanija, u Zgur
i ftit issib kumpaniji i ma jkollhomx overdraft jew self ma’ Bank. Hi prassi
normali Ii I-Bank ma jaghtix dawn il-facilitajiet lill-kumpanija jekk ma jkollux
garanzija personali mill-persuni li jmexxu dik il-kumpanija; din I-ghoti ta’
garanzija personali hija att normali ghal dawk involuti fil-gestjoni ta’ kummerc
Jjew negozju

L-istess jista’ jinghad ghal ghoti ta’ credit facilities, simili ghal dawk meritu ta’
din il-kawza. Il-wholesalers il-kbar soltu jbieghu jew on a cash basis jew on
credit, u hu normali Ii meta jkollhom kiient Ii jixtri hafna u b’'mod regolari ma
Jkunx pratikabbli Ii n-negozju jsir on a cash basis, imma jsir arrangament ta’
credit facility. Meta tinghata din il-facilita; hu normali li I-wholesaler jitlob
garanzija personali tal-persuni li jmexxu n-negozju, u dan biex ikopru ruhhom
u jpattu ftit ghar-riskju Ii ged jiehdu meta jissuplixxu I-prodotti on credit”.

16.Pero dik is-sentenza kienet giet appellata. II-Qorti tal-Appell (Superjuri)
b’sentenza tal-1 ta’ Gunju, 2007 ma gablitx mar-ragunament tal-ewwel qorti li
[-ghoti ta’ garanzija minn wiehed mill-konjugi ghad-dejn ta’ kumpannija, hu att
normali ta’ gestjoni ta’ kummer¢ li jista’ jsir minn wiehed mill-konjugi biss skont
l-artikolu 1324 tal-Kodici Civili. II-Qorti tal-Appell galet li:

"Il-kwistjonijiet quddiem din il-qorti huma essenzjalment tnejn:

1. jekk I-ghoti ta’ garanzija minn direttur biex jaghmel tajjeb ghad-
dejn tas-socjeta Ili taghha huwa direttur jitgiesx “att normali ta’
gestjoni ta’ kummerc, negozju jew professjoni” ta’ direttur, u jkunx
Jiswa meta jsir minn dak id-direttur wahdu minghajr il-kunsens ta’ martu; u

2. jekk ma jitgiesx ‘att normali ta’ gestjoni ta’ kummerc, negozju jew
professjoni” ta’ direttur, u ghalhekk ikun jehtieg ukoll il-kunsens tal-mara, meta
Jsir mid-direttur wahdu jkunx null ghal kollox jew ikunx jorbot biss il-beni
parafernali tad-direttur u mhux ukoll il-komunjoni ta’ I- akkwisti.

Din il-qorti ma tistax taqgbel illi I-ghoti ta’ garanzija huwa “att normali
ta’ gestjoni ta’ kummerc, negozju jew professjoni” ta’ direttur.
Certament, |-ghoti ta’ garanzija biex jaghmel tajjeb ghad-dejn tas-socjeta Ii
taghha huwa direttur ma huwiex wiehed mis-setghat u d-dmirijiet ta’ direttur
kif imfissra fl-Att dwar il-Kumpaniji. Anzi, Ii direttur jintrabat li jaghmel tajjeb
ghad-dejn tas-socjeta jmur kontra I-principju illi socjeta ghandha personalita
maghzula minn dik ta’ l-azzjonisti u ta’ I-ufficiali taghha u ghalhekk ghandu
Jitgies haga straordinarja, u mhux ordinarja, u huwa biss konsegwenza tal-fatt
illi xi imprizi kummercjalj, i ghandhom bargaining power dominanti, jingdew
b'dik is-setgha biex jimponu pattijiet u kondizzjonijiet kuntrattwali Ii x aktarx
ma kienx isehhilhom i jimponu li kieku z-Zewg partijiet kellhom setgha
kummercjali ndags. F'dawn ic-cCirkostanzi, il-htiega Ii I-ligi thares il-
parti dghajfa ssir aktar urgenti, u dan certament ma jsirx billi thalli li
parti li ssib ruhha marbuta bla ma biss tkun taf, u bla ma qgatt kienet
mitluba taghti la I-kunsens u lanqas il-fehma taghha, bhal ma thalli
li jsir is-sentenza appellata.



Il-gorti ghalhekk issib illi [-ghoti ta’ garanzija kien att ta’
amministrazzjoni straordinarja li ma sarx, kif kellu jsir, miz-Zzewg
mizzewgin flimkien’.

17.Bran li jispjega b’'mod c¢ar il-posizzjoni korretta fil-ligi.

18. Mill-atti rrizulta li:-

In-negozju kien ta’ Pathfinders Company Limited u mhux tal-konjugi
Tonwuru personalment. Ir-riferenza li ghamlet I-attri¢i ghas-sentenza
Catherine Vella vs Albert Vella et tal-Prim’Awla tat-30 ta’ Mejju 2013
m’hijiex rilevanti ghal din il-kawza peress li dak il-kaz kellu fatti ghal
kollox differenti, u ma kienx jitratta dwar I|-oghti ta’ garanzija minn

wiehed mill-konjugi favur kumpannija.

Bl-ghoti ta’ garanzija ghall-kumpannija, Tonwuru ma kienx qieghed
jezer¢ita kummerc¢ jew negozju ghalih innifsu u ghall-konvenuta. L-
attivita ekonomika kienet tal-kumpannija biss. Tonwuru sempli¢ement
ghamel att ta’ liberalita’ favur kumpannija |li ghandha personalita’

guridika separata u distinta mill-membri taghha.

F'kull kaz sabiex japplika I-artikolu 1324 tal-Kap. 16 irid ikun hemm il-

prova li I-gestjoni ta” kummerc¢ u negozju ".... /kunu vestiti biss fdik il-
parti i fil-fatt tkun qged teZercita dak il-kummerc, negozju jew
professjoni...”. Fil-kaz in ezami filwaqt li I-konvenut kien gieghed imexxi
n-negozju tal-kumpannija ta’ San Pawl il-Bahar, il-konvenuta kienet
geghda tmexxi n-negozju ta’ Hal Qormi. Pero’ n-negozju kien wiehed u

kien tal-kumpannija mhux tal-konjugi Tonwuru.

19.Ghaldagstant, il-garanzija li Tonwuru ffirma ghaliha hu att ta’ amministrazzjoni

straordinarja (artikolu 1322(2) tal-Kodici Civili), u ghaldagstant “imissu liz-zewg

mizzewdin flimkien” (artikolu 1322(2) tal-Kodi¢i Civili). Kien fl-interess tal-

attri¢i li tizgura li I-kuntratt tiffirmah ukoll il-konvenuta bhala garanti ta

Pathfinders Company Limited, sabiex hi wkoll tkun marbuta b’dik il-garanzija.

20.Gialadarba |-konvenuta ma ffirmatx u langas m’hemm prova li tat il-kunsens
taghha sabiex tkun garanti ghad-dejn tal-kumpannija, m’ghandha I-ebda
responsabbilta sabiex personalment taghmel tajjeb ghad-dejn li I-kumpannija
konvenuta ghandha mal-attri¢i. Ghaldagstant, m’hijiex il-legittimu kontradittur.

Ghal dawn il-motivi:

1. Tichad I-appell tas-so¢jeta konvenuta;

2. Sa fejn kompatibbli ma’ dak li nghad hawn fuq tilga’ I-appell tal-
konvenuta u tvarja s-sentenza tal-Qorti tal-Magistrati (Malta) tas-16
ta’ Jannar, 2017 billi tilga’ I-ec¢ezzjoni tal-konvenuta li m’hijiex il-
legittimu kontradittur u ghalhekk tilliberaha mill-osservanza tal-
gudizzju.

3. Spejjez kollha tal-konvenuta a karigu tal-attrici, b’dan li nofs I-
ispejjez tal-appell huma a karigu tal-kumpannija konvenuta
gialadarba appellat mis-sentenza u harget telliefa u I-appellanti kienu

qeghdin jinqdew bis-servizz tal-istess avukat.

Anthony Ellul.



